
helffn mochte, znordnen, Thme anch der Commissionen und Mandaten darin
Kne. Mat. die Remission aufghehobn vnd alB frivolam erkandt, Thme dem
von Woyna auch non obstante remissione Zusprechen auferlegt, Copien in
authentigs mitteilen,, Damit ehr sich d. selben Im fhal der noth hette zu-
gebrauchen. Dat, den 1. 8bris Ao 66ten.

XX. (91.)

Fiirbitte des Herzogs Barnim d. Jingern von Pommern fiir Tobias Romer
wegen einiger Hufen Landes. 1572. 4. Mirz. Colbatz.

Ad. Dem hochgebornen Fiirsten hern Albrecht Friderichenn, Marg-
grauen zu Brandenburgk Inn Preussen hertzogen, vnd Burgrauen
zu Nurenbergk, Vnserm freundlichen lieben Oheim vnnd Schwagern.

Vnser freundtlich Dienst, vnnd wass wir mehr liebs vnd gutts vor-
mugen, Ider Zeit zuuor, Hochgeborner Furst, freundlicher lieber Oheim vnd
Schwager, Welcher gestalt wir von dem Erbarn unserm lieben besondernn
Tobias Romern, vmb vorbitschrifft ahn E. L. ihme mitzutheilenn, In vnder-
thenigkeit ersucht wordenn, geben E. L. wir au einliggender Seiner Suppli-
cationschrifft, ferrern!) inhalts zuuorlesenn. Dhan wir vn8 den keinen
Zweiuel machen wollen, E. L. vor sich selbst, ohne dif vnser erinnernn,
Supplicanten zu dem Ienen, dazu ehr befugt zu sein gemeinet, vnd wal
ihme von deroselben freundtlichen lieben hern vatern sehligen, Hochloblicher
Christlicher gedechtnu8, vorschrieben sein soll, kommen lassen, vnd mit
gnaden dazu befurdernn werden, Haben wir ihme gleichwol diese vnsere
vorbitschrifft ahn E. L., dero ehr sich vmb souiel mehr bei deroselben
truchtbarlich zugeniessenn getrostet, nicht abschlahen noch weigern mugen.
E. L. hiemit gantz freundlich pittendt, dieselb mehrgemeltes Supplicanten
In diesem gnediglich geruechen, vnd ihme dieser vnser vorbit ersprieslich
geniessen lassen wollen. Sein vmb E. L. wir hinwiderumb freundlich zu-
uordienen gantz geneigt vnnd willig. Dat. Colbatz den 4. Martii, Anno
ete. LXXII.

Von Gotts gnaden Barnim der Junger Herczogk zn Stettin Pommern
der Cassubenn vond wenden, Furst zu Ruigen vnd Graff zu Gutzkaw.

Barnimus Junior manu propria.

1. Einlage: Tobias Rémers Supplicationn.

Durchleutigister Hochgeborner Furst gnedigstr Herr E. F. D. sindt
meyne Arme geringe Dienste ihnn Vntherthenikeitt vngespartes Vleis ider-
zeitt bereith. etc. Gnedigister Furst vand Herr. Es gelangett ahn E. F. D.

